
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005  ԹՎԱԿԱՆԻ ՀՈՒՆՍԻՍ 9-Ի ՄԻՋՈՒԿԱՅԻՆ ՆՅՈՒԹԵՐԻ ՀԵՏ ԱՇԽԱՏԱՆՔՆԵՐԻ ԿԱՏԱՐՄԱՆ` ՓՈԽԱԴՐՄԱՆ ԼԻՑԵՆԶԱՎՈՐՄԱՆ ԿԱՐԳԸ ԵՎ ԼԻՑԵՆԶԻԱՅԻ ՁԵՎԸ ՀԱՍՏԱՏԵԼՈՒ ՄԱՍԻՆ N 746-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ 
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.ՀՀ տարածքային կառավարման նախարարություն

	Առաջարկություններ և առարկություններ չկան:
	Ընդունվել է ի գիտություն:
	

	2. Երևանի քաղաքապետ
	Առաջարկություններ և առարկություններ չկան:
	Ընդունվել է ի գիտություն:
	

	3. ՀՀ ԿԱ միջուկային անվտանգության կարգավորման պետական կոմիտե
	«Հայաստանի Հանրապետության կառավարության 2004 թվականի հունիսի 9-ի 
N 746-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնվում է հետեւյալը. 

1. 4-րդ կետից «հարկ վճարողի հաշվառման համարի վերաբերյալ տեղեկատվություն» բառերը հանելու առաջարկությունը հակասում է «Լիցենզավորման մասին» 28-րդ հոդվածի 1-ին մասի «դ» կետի պահանջին. 5-րդ կետի «բ» ենթակետը հանելու առաջարկը հակասում է «Լիցենզավորման մասին» ՀՀ օրենքին.

2. Առաջարկվում է նախագծով լրացվող 15-րդ կետի 1-ին նախադասությունը լրացնել կարգի 5-րդ կետի «դ» ենթակետում.

3. 7-րդ կետն ուժը կորցրած ճանաչելու առաջարկությունը չի բխում «Լիցենզավորման մասին» ՀՀ օրենքի 28-րդ հոդվածի պահանջներից, քանի որ վերոհիշյալ փաստաթղթերը պիտի ներկայացվեն հայտի հետ միասին. հայտն ընդամենը ձեւաթուղթ է, որում թվարկվում են ներկայացվող փաստաթղթերը.

4.  8.1 կետ լրացնելու առաջարկության 1-ին մասը չի բխում «Լիցենզավորման մասին» ՀՀ օրենքի 29-րդ հոդվածի 2-րդ մասի պահանջից՝ «Բարդ լիցենզիա ստանալու հայտը գրավոր մերժվում է լիցենզավորող մարմնում հայտը մուտք լինելու օրվանից ոչ ուշ, քան 30 օրվա ժամկետում, եթե օրենքով այլ բան նախատեսված չէ»:

Եթե սույն մասում նշված ժամկետներում լիցենզիա ստանալու հայտը չի մերժվում, և հայտատուն օրենքով սահմանված կարգով և չափով վճարել է պետական տուրքը և վճարումը հավաստող փաստաթուղթը ներկայացրել է լիցենզավորող մարմին, ապա հայտատուն համարվում է լիցենզավորված սույն մասում նշված ժամկետին հաջորդող 5-րդ աշխատանքային օրը և այդ օրվանից իրավունք ունի զբաղվելու տվյալ լիցենզավորման ենթակա գործունեության տեսակով, իսկ լիցենզավորող մարմինը պարտավոր է սույն մասում նշված ժամկետին հաջորդող 5 աշխատանքային օրվա ընթացքում հայտատուին տրամադրել լիցենզիա:

Նույն՝ 8.1 կետի  երկրորդ մասի առաջարկությունը կարող է ընդունվել միայն «Լիցենզավորման մասին» եւ «Պետական տուրքի մասին» ՀՀ օրենքներում համապատասխան փոփոխություններ կատարելուց հետո.

5. 15-րդ կետի 2-րդ նախադասությունը հստակեցման կարիք ունի. պարզ չէ, թե անձնակազմի մասնագետների փոփոխության դեպքում 3 աշխատանքային օրվա   ընթացքում կարգավորող մարմին չներկայացնելը լիցենզավորված անձի համար իրավական ինչ հետեւանքներ է առաջացնելու՝ լիցենզիայի կասեցման հի՞մք, թե՞ այլ.
6. ձեւի 1-ին կետից «կազմակերպա-իրավական ձեւը, հարկ վճարողի հաշվառման համարի վերաբերյալ տեղեկատվություն, գտնվելու եւ» բառերը հանելու, ինչպես նաեւ  ձեւի 2-րդ կետը առաջարկվող բովանդակությամբ շարադրելը չի ընդունվում, քանի որ դրանք չեն բխում «Լիցենզավորման մասին» ՀՀ օրենքի 28-րդ հոդվածի պահանջներից՝ վերոհիշյալ փաստաթղթերը պիտի ներկայացվեն հայտի հետ միասին, հայտն ընդամենը ձեւաթուղթ է, որում թվարկվում են ներկայացվող փաստաթղթերը:


	1.Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:

2.Ընդունվել է:

3. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:

4. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:

5. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:

6. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:


	

	4.  ՀՀ ԿԱ Պետական եկամուտների կոմիտե
	Հայաստանի Հանրապետության կառավարության 2005  թվականի հունիսի 9-ի «Միջուկային նյութերի հետ աշխատանքների կատարման՝ փոխադրման լիցենզավորման կարգը և լիցենզիայի ձևը հաստատելու մասին» N746-Ն որոշման մեջ փոփոխություններ և լրացումներ կատարելու մասին» ՀՀ կառավարության նախագծի վերաբերյալ.

1 Նախագծի 1-ին կետի 1-ին և 8-րդ ենթակետերով առաջարկվող փոփոխությունները անհրաժեշտ է համապատասխանեցնել «Լիցենզավորման մասին» ՀՀ օրենքի 28-րդ հոդվածի պահանջներին:

2 Նախագծի 1-ին կետի 2-րդ ենթակետով նախատեսվող փոփոխությունների մասով անհրաժեշտ է հաշվի առնել սույն գրության 2.4-րդ կետում ներկայացված նկատառումը, 1-ին կետի 3-րդ ենթակետով նախատեսվող փոփոխությունների մասով անհրաժեշտ է հաշվի առնել սույն գրության 2.5-րդ կետում ներկայացված նկատառումը: 


3 Նախագծի վերնագրում նախատեսել փոփոխվող իրավական ակտի կրճատ անվանումը` հիմք ընդունելով Իրավական ակտերի մասին ՀՀ օրենքի 40-րդ հոդվածի 4-րդ մասը:


	1. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:

2. Ընդունվել է: 

3. Ընդունվել է:
	

	5. ՀՀ ֆինանսների նախարարություն
	«Միջուկային նյութերի հետ աշխատանքների կատարման՝ փոխադրման լիցենզավորման կարգը և լիցենզիայի ձևը հաստատելու մասին Հայաստանի Հանրապետության կառավարության 2005  թվականի հունիսի 9-Ի N 746-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծ (այսուհետ` Նախագիծ N2).

Նախագիծ N 2-ի 1-ին կետի 2), 3), 4), 5), 6) և 7) կետերով առաջարկվող փոփոխությունները կարող են կատարվել Լիցենզավորման մասին ՀՀ օրենքում համապատասխան փոփոխությունները կատարելուց հետո:


	1. Ընդունվել է: Կատարվել են համապատասխան փոփոխություններ:


	

	6. ՀՀ առողջապահության նախարարություն
	1. «Հայաստանի Հանրապետության կառավարության 2004 թվականի դեկտեմբերի 9-ի «Ռադիոակտիվ նյութերի կամ ռադիոակտիվ նյութեր պարունակող սարքերի փոխադրման լիցենզավորման կարգը և լիցենզիայի ձևը հաստատելու մասին» N 1791-Ն որոշման մեջ փոփոխություններ և լրացումներ կատարելու մասին», «Հայաստանի Հանրապետության կառավարության 2002 թվականի հունիսի 27-ի «Միջուկային և ռադիոակտիվ նյութերի անվտանգ փոխադրման կարգը հաստատելու մասին» N 931-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2005 թվականի հունիսի 9-ի «Միջուկային նյութերի հետ աշխատանքների կատարման` փոխադրման և լիցենզավորման կարգը և լիցենզիայի ձևը հաստատելու մասին» N 746-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների վերնագրերն առաջարկվում է խմբագրել` նախատեսելով ՀՀ կառավարության որոշումների կրճատ անվանումները` նկատի ունենալով «Իրավական ակտերի մասին» ՀՀ օրենքի 40-րդ հոդվածի 4-րդ մասով և 39-րդ հոդվածի 4-րդ մասի 2-րդ պարբերությամբ նախատեսված պահանջները:

«Հայաստանի Հանրապետության կառավարության 2005 թվականի հունիսի 9-ի «Միջուկային նյութերի հետ աշխատանքների կատարման` փոխադրման և լիցենզավորման կարգը և լիցենզիայի ձևը հաստատելու մասին» N 746-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման`

1) նախագծում առաջարկվում է վերանայել որոշման հիմքերը և անվանումը` նկատի ունենալով, որ դրանք չի համապատասխանում «Լիցենզավորման մասին» ՀՀ օրենքի 43-րդ հոդվածի 2-րդ մասով նախատեսված աղյուսակի «13. ԱՏՈՄԱՅԻՆ ԷՆԵՐԳԻԱՅԻ ՕԳՏԱԳՈՐԾՄԱՆ ԲՆԱԳԱՎԱՌ» բաժնի ներքո նախատեսված գործունեության տեսակներին: 

Մասնավորապես` վերոնշյալ բաժնի ներքո ներառված է միայն «Միջուկային նյութերի արտադրություն կամ օգտագործում կամ փոխադրում կամ պահեստավորում» գործունեության տեսակը:
2) նախագծի 1-ին կետի 1)-ին ենթակետով նախատեսվում է հայտում նշվող տեղեկությունների ցանկից հանել հարկ վճարողի հաշվառման համարի վերաբերյալ տեղեկատվություն, ինչը հակասում է «Լիցնեզավորման մասին» ՀՀ օրենքով նախատեսված պահանջին:

Մասնավորապես` վերոնշյալ օրենքի 43-րդ հոդվածի համաձայն միջուկային նյութերի փոխադրման համար նախատեսվում է բարդ լիցենզիա ստանալու ընթացակարգ, իսկ նույն օրենքի 28-րդ հոդվածի 1-ին մասի 1)-ին ենթակետի դ) պարբերության համաձայն` բարդ լիցենզիա ստանալու համար հայտատուն լիցենզավորող մարմին է ներկայացնում լիցենզիա ստանալու մասին հայտը` նշելով հարկ վճարողի հաշվառման համարը: 

Նկատի ունենալով վերոշարադրյալը` նախագծի 1-ին կետի 1)-ին ենթակետն առաջարկվում է հանել: 

3) նախագծի 1-ին կետի 2)-րդ ենթակետով վերացվում է հայտին կից փոխադրամիջոցները շահագործող անձնակազմի մասնագիտական որակավորումը հաստատող փաստաթղթերի պատճենները ներկայացնելու պահանջը, իսկ նույն կետի 7)-րդ ենթակետով լիցենզավորված անձին նախատեսվում է լիցենզավորված գործունեության իրականացումն սկսելուց 5 աշխատանքային օր առաջ կարգավորող մարմին ներկայացնել լիցենզավորված գործունեության իրականացումն ապահովող մասնագետների հետ կնքված աշխատանքային պայմանագրերի և նրանց մասնագիտական որակավորումը հաստատող փաստաթղթերի պատճենները:

Վերոնշյալի կապակցությամբ հարկ է հաշվի առնել, որ «Լիցենզավորման մասին» ՀՀ օրենքի 43-րդ հոդվածի 2-րդ մասով նախատեսված աղյուսակի «13. ԱՏՈՄԱՅԻՆ ԷՆԵՐԳԻԱՅԻ ՕԳՏԱԳՈՐԾՄԱՆ ԲՆԱԳԱՎԱՌ» բաժնի ներքո ներառված համապատասխան գործունեության տեսակին զուգահեռ 7-րդ սյունակում նախատեսվում է «Ո» նշումը, ինչը նշանակում է, որ նշված գործունեության տեսակներով զբաղվելու լիցենզիան տալու համար կարող է իրականացվել մասնագիտական որակավորման ստուգում:

Այսինքն` լիցենզիան տրամադրելու համար համապատասխան մարմինը կարող է իրականացնել որակավորման ստուգում մինչև լիցենզիայի տրամադրումը:

Միևնույն ժամանակ «Լիցենզավորման մասին» ՀՀ օրենքի 28-րդ հոդվածի համաձայն` բարդ լիցենզիա ստանալու համար հայտատուն լիցենզավորող մարմին է ներկայացնում անձի մասնագիտական որակավորումը հաստատող փաստաթուղթը` որակավորում պահանջող գործունեության տեսակով զբաղվելու համար հայտ ներկայացվելու դեպքում:

Նկատի ունենալով, որ «Լիցենզավորման մասին» ՀՀ օրենքի 43-րդ հոդվածի համաձայն միջուկային նյութերի փոխադրման գործունեության տեսակով զբաղվելու համար նախատեսվում է բարդ լիցենզիա ստանալու համար սահմանված ընթացակարգ, ինչպես նաև հաշվի առնելով տվյալ գործունեության տեսակի` մարդու կյանքին և առողջությանը սպառնացող հնարավոր ռիսկերը, համապատասխան գործունեությամբ զբաղվելու համար անհրաժեշտ է նախապես ստուգել համապատասխան մասնագետների առկայությունը:

Նկատի ունենալով վերոնշյալը` նախագծի տեքստն անհրաժեշտ է խմբագրել` նախատեսելով հայտին կից համապատասխան փաստաթղթերի ներկայացումը:   

4) նախագծի 1-ին կետի 3)-րդ ենթակետով նախատեսվում է լիցենզիա ստանալու մասին հայտը քննարկելու ժամկետը դարձնել 23 աշխատանքային օր` 30 օրվա փոխարեն:

Վերոնշյալ դրույթն անհրաժեշտ է խմբագրել` նկատի ունենալով, որ միջուկային նյութերի փոխադրման գործունեության լիցենզիան «Լիցենզավորման մասին» ՀՀ օրենքի 43-րդ հոդվածի համաձայն բարդ ընթացակարգով տրվող լիցենզիա է, իսկ նույն օրենքի 26-րդ հոդվածի 2-րդ մասով նախատեսվում է, որ բարդ լիցենզիան տրվում է լիցենզիա ստանալու համար սույն օրենքով նախատեսված բոլոր փաստաթղթերը ներկայացնելուց հետո 30 օրվա ընթացքում, եթե օրենքով այլ ժամկետ նախատեսված չէ:

Նկատի ունենալով, որ Հայաստանի Հանրապետության օրենքներով չի նախատեսվում այլ ժամկետ, նախագծի համապատասխան դրույթը խմբագրման կարիք ունի:

5) հայտի ձևում լրացվող տեղեկությունների ցանկից առաջարկվում է հանել կազմակերպական-իրավական ձևի, հարկ վճարողի հաշվառման համարի, գտնվելու վայրի վերաբերյալ տեղեկությունները, ինչը հակասում է «Լիցենզավորման մասին» ՀՀ օրենքի պահանջներին:

Մասնավորապես` վերոնշյալ օրենքի 43-րդ հոդվածի համաձայն` միջուկային նյութերի փոխադրման գործունեության տեսակներով զբաղվելու համար նախատեսվում է բարդ լիցենզիա ստանալու համար սահմանված ընթացակարգ:  

Միևնույն ժամանակ` «Լիցենզավորման մասին» ՀՀ օրենքի 28-րդ հոդվածի 1-ին մասի համաձայն` բարդ լիցենզիա ստանալու համար հայտատուն լիցենզավորող մարմին է ներկայացնում հայտը` նշելով իրավաբանական անձի համար` իրավաբանական անձի անվանումը և կազմակերպական-իրավական ձևը, գտնվելու և գործունեության իրականացման վայրերը, հարկ վճարողի հաշվառման համարի վերաբերյալ տեղեկյատվություն:

Նկատի ունենալով վերոշարադրյալը` նախագծի 1-ին կետի 8)-րդ ենթակետն առաջարկվում է հանել: 
6) նախագծում առաջարկվող փոփոխությունների կապակցությամբ առաջարկվում է վերանայել ամբողջ նախագիծը` ներառյալ նոր խմբագրությամբ շարադրվող հայտի ձևը:


	1. Ընդունվել է: Կատարվել են համապատասխան փոփոխություններ:

2. Չի ընդունվել: «Լիցենզավորման մասին» ՀՀ օրենքի նախագիծն արդեն իսկ դրված է շրջանառության մեջ:

5. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:

6. Չի ընդունվել:
	

	7.ՀՀ տրանսպորտի և կապի նախարարություն
	ՀՀ կառավարության ՀՀ կառավարության 2005 թվականի հունիսի 9-ի թիվ 746-Ն որոշման մեջ փոփոխություններ և լրացումներ կատարելու մասին որոշման նախագծի վերաբերյալ.
 1) Որոշման նախագծի վերնագիրը և նախաբանը անհրաժեշտ է համապատասխանեցնել                
  Իրավական ակտերի մասին ՀՀ օրենքի 40-րդ հոդվածի 4-րդ մասի պահանջներին.
              

2) 1-ին կետի  5-րդ ենթակետի սկզբում լրացնել Կարգը բառը,

	1. Ընդունվել է մասնակի: Կատարվել են համապատասխան փոփոխություններ:

2. Ընդունվել է; Կատարվել են համապատասխան փոփոխություններ:
	1.Վերնագիրը համապատասխանեցվել է Իրավական ակտերի մասին ՀՀ օրենքի 40-րդ հոդվածի 4-րդ մասի պահանջին:



	8.ՀՀ բնապահպանության նախարարություն
	Առարկություններ և առաջարկություններ չունի:  


	Ընդունվել է ի գիտություն:
	

	9. ՀՀ էկոնոմիկայի նախարարություն
	Առարկություններ և առաջարկություններ չունի:  
	Ընդունվել է ի գիտություն:
	

	10. ՀՀ արդարադատության նախարարության պետական փորձագիտական եզրակացություն
	1. «Հայաստանի Հանրապետության կառավարության 2005 թվականի հունիսի   9-ի   N 746-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

1. նախագծի 1-ին կետի 1-ին ենթակետը հակասում է «Լիցենզավորման մասին» Հայաստանի Հանրապետության օրենքի 28-րդ հոդվածի 1-ին մասի պահանջներին:

2. Նախագծի 1-ին կետի 2-րդ ենթակետով ուժը կորցրած է ճանաչվում ՀՀ կառավարության 2005 թվականի հունիսի 9-ի N  746-Ն որոշմամբ հաստատված կարգի 5-րդ կետի դ. ենթակետը: Հիշյալ փոփոխությունը հակասում է   «Լիցենզավորման մասին» Հայաստանի Հանրապետության օրենքի 28-րդ հոդվածի 1-ին մասի 3-րդ կետի պահանջներին:

        Նույն դիտողությունը վերաբերում է նաև նախագծի 1-ին կետի 8-րդ ենթակետին:

3. Նախագծի 1-ին կետի 3-րդ ենթակետը հակասում է «Լիցենզավորման մասին» Հայաստանի Հանրապետության օրենքի 26-րդ հոդվածի 2-րդ մասին, որի համաձայն՝ բարդ լիցենզիան տրվում է լիցենզիա ստանալու համար սույն օրենքով նախատեսված բոլոր փաստաթղթերը ներկայացնելուց հետո 30 օրվա ընթացքում, եթե օրենքով այլ ժամկետ նախատեսված չէ:

4. Նախագծում անհրաժեշտ բոլոր հարցերը կարգավորված չեն: Այսպես՝  նախագծի 1-ին կետի 3-րդ ենթակետի համաձայն՝ լիցենզավորված կազմակերպությունը պարտավոր է 3 աշխատանքային օրվա ընթացքում լիցենզավորված գործունեության իրականացումն ապահովող մասնագետների հետ կնքված աշխատանքային պայմանագրերի և նրանց մասնագիտական որակավորումը հաստատող փաստաթղթերի պատճենները ներկայացնել կարգավորող մարմին: Այս առումով անհրաժեշտ է հստակեցնել, եթե փաստաթղթերի պատճենները ներկայացվում են սահմանված ժամկետի խախտմամբ կամ ընդհանրապես չեն ներկայացվում, ապա այդ դեպքում ինչ իրավական հետևանքներ են առաջանում՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 3-րդ մասի պահանջները:

5. Օրենսդրական տեխնիկայի կանոնները մասամբ պահպանված չեն: Այսպես՝ 

նախագծի 1-ին կետի 11-րդ ենթակետից անհրաժեշտ է հանել ծանոթությունը՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները:


	1. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:
2. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:
3. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:
4. Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:
5. Ընդունվել է: Կատարվել են համապատասխան փոփոխություններ:

	


	ՀՀ ֆինանսների նախարարություն
	Առաջարկություններ և առարկություններ չկան:
	Ընդունվել է ի գիտություն:
	

	Երևանի քաղաքապետարան
	Բեռնափոխադրումների վերաբերյալ իրավական ակտերի փաթեթի վերաբերյալ դիտողություններ և առաջարկություններ չկան։
	Ընդունվել է ի գիտություն:
	

	ՀՀ տարածքային կառավարման նախարարություն
	Բեռնափոխադրումների վերաբերյալ իրավական ակտերի փաթեթների վերաբերյալ առաջարկություններ և առարկություններ չկան:
	Ընդունվել է ի գիտություն:
	

	ՀՀ ԿԱ ՊԵԿ
	Բեռնափոխադրումների վերաբերյալ իրավական ակտերի փաթեթի վերաբերյալ դիտողություններ և առաջարկություններ չկան։
	
	

	ՀՀ արդարադատության նախարարություն
	«Հայաստանի Հանրապետության կառավարության 2005 թվականի հունիսի   9-ի   N 746-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝                                                            

       1/ նախագծի 1-ին կետի 1-ին ենթակետը հակասում է «Լիցենզավորման մասին» Հայաստանի Հանրապետության օրենքի 28-րդ հոդվածի 1-ին մասի պահանջներին:

      2/ Նախագծի 1-ին կետի 2-րդ ենթակետով ուժը կորցրած է ճանաչվում ՀՀ կառավարության 2005 թվականի հունիսի 9-ի N  746-Ն որոշմամբ հաստատված կարգի 5-րդ կետի «դ» ենթակետը: Հիշյալ փոփոխությունը հակասում է   «Լիցենզավորման մասին» Հայաստանի Հանրապետության օրենքի 28-րդ հոդվածի 1-ին մասի 3-րդ կետի պահանջներին:

        Նույն դիտողությունը վերաբերում է նաև նախագծի 1-ին կետի 8-րդ ենթակետին:

       3/ Նախագծի 1-ին կետի 3-րդ ենթակետը հակասում է «Լիցենզավորման մասին» Հայաստանի Հանրապետության օրենքի 26-րդ հոդվածի 2-րդ մասին, որի համաձայն՝ բարդ լիցենզիան տրվում է լիցենզիա ստանալու համար սույն օրենքով նախատեսված բոլոր փաստաթղթերը ներկայացնելուց հետո 30 օրվա ընթացքում, եթե օրենքով այլ ժամկետ նախատեսված չէ

 4.Նախագծում անհրաժեշտ բոլոր հարցերը կարգավորված չեն: Այսպես՝  նախագծի 1-ին կետի 7-րդ ենթակետի համաձայն՝ լիցենզավորված կազմակերպությունը պարտավոր է 3 աշխատանքային օրվա ընթացքում լիցենզավորված գործունեության իրականացումն ապահովող մասնագետների հետ կնքված աշխատանքային պայմանագրերի և նրանց մասնագիտական որակավորումը հաստատող փաստաթղթերի պատճենները ներկայացնել կարգավորող մարմին: Այս առումով անհրաժեշտ է հստակեցնել, եթե փաստաթղթերի պատճենները ներկայացվում են սահմանված ժամկետի խախտմամբ կամ ընդհանրապես չեն ներկայացվում, ապա այդ դեպքում ինչ իրավական հետևանքներ են առաջանում՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 3-րդ մասի պահանջները:եսված չէ:

5. Օրենսդրական տեխնիկայի կանոնները մասամբ պահպանված չեն: Այսպես` նախագծի 1-ին կետի 10-րդ ենթակետում «բովանդակությամբ» բառն անհրաժեշտ է փոխարինել «խմբագրությամբ» բառով`  համաձայն «Իրավական ակտերի մասին» ՀՀ օրենքի 70-րդ հոդվածի պահանջների:
	Ընդունվել է: «Լիցենզավորման մասին» ՀՀ օրենքում կատարվել են համապատասխան փոփոխություններ:

